Պետական եկամուտների հավաքագրման ոլորտում հայտնաբերված կոռուպցիոն ռիսկերի և դրանց չեզոքացմանը և (կամ) նվազեցմանն ուղղված գործողությունների աղյուսակ
	#
	Կոռուպցիոն ռիսկ
	Խնդրի բովանդակություն
	Ռիսկի չեզոքացմանը և (կամ) նվազեցմանն ուղղված գործողություն
	Ֆինանսավորման աղբյուր
	Գործողությունն իրականացնող մարմին
	Գործողության իրականացման ժամանակահատված

	1. 
	Հարկային, մաքսային ծառայողներին և ՊԵԿ համակարգի այլ աշխատողների կողմից գույքի, եկամուտների, շահերի և փոխկապակցված անձանց մասին 

հայտարարագրերի ներկայացում
	Գույքի, եկամուտների, շահերի և փոխկապակցված անձանց մասին հայտարարագիր ներկայացնելու պարտականություն ունեցող սուբյեկտների շրջանակում ներառված չեն բոլոր հարկային, մաքսային ծառայողները և ՊԵԿ համակարգի այլ աշխատողները: 
	Մշակել «Հանրային ծառայողների մասին ՀՀ օրենքում փոփոխություններ և լրացումներ կատարելու մասին» ՀՀ օրենքը և լայնացնել գույքի, եկամուտների, շահերի և փոխկապակցված անձանց մասին հայտարարագրման պարտականությունը ունեցող սուբյեկտների շրջանակը՝ ներառելով բոլոր այն հարկային, մաքսային ծառայողներին, ովքեր իրենց զբաղեցրած պաշտոնից ելնելով աշխատում և ուղիղ հաղորդակցում են տնտեսվարող սուբյեկտների հետ:
	Ֆինանսավորում չի պահանջում
	ՀՀ ԿԱ ՊԵԿ

ՀՀ արդարադատության նախարարություն

Բարձրաստիճան պաշտոնատար անձանց էթիկայի հանձնաժողով

	2. 
	Հարկային և մաքսային ծառայողների վերապատրաստումներ և դասընթացներ: 
	Առկա է՝ 

1) Հարկային և մաքսային ծառայողների մասնագիտական վերապատրաստումների կարիք՝ պարբերաբար հիմունքներով, այդ թվում հատուկ ուշադրություն դարձնելով կամերալ ուսումնասիրություններ անցկացնող, ինչպես նաև օպերատիվ հետախուզական վարչության ծառայողների մասնկացությանը: 
2) Հարկային և մաքսային ծառայողների հակակոռուպցիոն և բարեխղճության պարտադիր վերապատրաստումների  կարիք, այդ թվում նաև՝ ներքին և արտաքին հաղորդակցության հմտություններով վերապատրաստումների կարիք՝ պարբերաբար հիմունքներով:

 
	1) ՀՀ ԿԱ ՊԵԿ և ՊԵԿ «Ուսումնական կենտրոն» ՊՈԱԿ-ի կենտրոնի կայքերում հրապարակել հարկային և մաքսային ծառայողների պարտադիր վերապատրաստումների 

բովանդակային համատոռագրերը, ներառելով տեղեկություններ դասընթացավարի մասին:

2) Մինչև 50 տոկոսով նվազեցնել ՊԵԿ ներկայացուցիչների կողմից վերապատրաստումներ անցկացնելու պրակտիկան: 

3) Մշակել և կիրարկել հակակոռուպցիոն և բարեխղճության պարտադիր վերապատրաստումների մոդուլ
՝ իր 4 բաղադրիչների ներառմամբ
, ներդնելով նաև ներքին և արտաքին հաղորդակցման մեխանիզմների վերապատրաստումներ
: 

4) Անցկացնել տարեկան 36 ակադեմիական ժամ պարտադիր վերապատրաստումներ, որից մասնագիտական վերապատրաստումները՝ 20 ակ/ժամ, իսկ հակակոռուպցիոն և բարեխղճության (այս թվում էթիկայի տարր հանդիսանցող՝ էթիկան, հանրության հետ շփվման հմտություններ) թեմայով պարտադիր վերապատրաստումները՝ 16 ակ/ժամ:

Յուրաքանչյուր կիսամյակ անցկացնել մասնագիտական պատրադիր վերապատրասումների 10 ակ/ժամ, հակակոռուպցիոն և բարեխղճության պարտադիր վերապատրաստումներ՝ 8 ակ/ժամ:   
	Պետական  բյուջե,

օրենսդրությամբ չարգելված միջոցներ

	ՀՀ ԿԱ ՊԵԿ

ՀՀ ԿԱ ՊԵԿ
ՀՀ ԿԱ ՊԵԿ

ՀՀ ԿԱ ՊԵԿ

	1)  Պարբերաբար
2) 2018 թվականի 3-րդ կիսամյակ

3)  2018 թվականի 2-րդ կիսամյակ

4) Պարբերաբար 

	3. 
	ՀՀ ԿԱ ՊԵԿ-ի ընդհանուր թափանցիկ և արդյունավետ աշխատանքի կանոնակարգի և հարկային և մաքսային ծառայողների էթիկայի և շահերի բախման կարգավորման խնդիրներ: 


	ՊԵԿ-ում բացակայում է մեկ ընդհանուր թափանցիկ և արդյունավետ աշխատանքի կանոնակարգ և վարքագծի կանոններ՝ ՊԵԿ-ում պաշտոններ զբաղեցնող հարկային և մաքսային ծառայողների, քաղաքացիական ծառայողների, հայեցողական պաշտոններ զբաղեցնող անձանց, տեխնիկական սպասարկում իրականացնող անձանց համար:


	Մշակել և ներդնել ՊԵԿ-ի թափանցիկ և արդյունավետ աշխատանքի կանոնակարգ և վարքագծի կանոններ
՝ հիմնված միջազգային փորձի վրա
, որը կիրառելի կլինի Կոմիտեում պաշտոններ զբաղեցրած հետևյալ անձանց համար՝ հարկային և մաքսային ծառայողներ, քաղաքացիական ծառայողներ, հայեցողական պաշտոններ զբաղեցնող անձինք, տեխնիկական սպասարկում իրականացնող անձինք:
	Ֆինանսավորում չի պահանջում

	ՀՀ ԿԱ ՊԵԿ
	2018 թվականի 1-ին եռամսյակ

	4. 
	Հարկային ծառայող-հարկ վճարող հարաբերություններում առկա խնդիրներ:
	1) Մասնավոր դեպքերում հարկային ծառայողները առաջարկում և մատուցում են հաշվապահական ծառայություններ: Այս երևույթը առավել ընդգծված է ՀՀ մարզերում։

2) Հարկային ծառայողների կողմից ամսական թաքնված վճարներ են հավաքագրվում: Այս արատավոր երևույթը նվազեցնելու համար դեռևս 2016 թվականի մարտ ամսին ՊԵԿ նախագահի կողմից իջեցվել է հրաման, ըստ որի հարկային ծառայողներն այլևս կցված չեն կոնկրետ տնտեսվարողների, սակայն ուսումնասիրությունները ցույց են տալիս, որ տնտեսվարողները տեղեկացված չեն այդ փոփոխության մասին, իսկ հարկային ծառայողները շարունակում են ամսական թաքնված վճարներ հավաքագրել ՓՄՁ-ներից։
	1.1) ՊԵԿ ներքին իրավական ակտերով նախատեսել և կիրառել հարկային ծառայողների կողմից հաշվապահական ծառայությունների մատուցման դեպքում կարգապահական պատասխանատվության միջոցներ: Այս խախտումը դիտարկել նաև որպես էթիկայի խախտում:

1.2) Հարկային մարմիններում տեղադրել հարկային մարմինների ներկայացուցիչների կողմից հաշվապահական ծառայություններ առաջարկելու, մատուցելու և/կամ այլ հաշվապահական ընկերություններ ուղղորդելու մասին արգելող ցուցանակներ: 

1.3) Օրենքով և ՊԵԿ ներքին իրավական ակտերով սահմանել հարկային մարմինների ծառայողների համար հաշվապահական գրասենյակների հետ փոխկապակցվածության վերաբերյալ շահերի բախման հայտարարագրման պարտականություն: 

Նմանօրինակ արգելող հայտարարություններ տարածել նաև ԶԼՄ-ների միջոցով:

2.1) Իրականացնել հետևողական հսկողություն հարկային և մաքսային ծառայողների կողմից  վարքագծի կանոնների պահպանման նկատմամբ, և վարքագծի կանոններով նախատեսել և կիրառել պատասխանատության միջոցնել նման գործելաոճի դեպքում:

2.2) Իրականացնել իրազեկման ակցիաներ՝ տնտեսավարող սուբյեկտների շրջանակներում:
	Ֆինանսավորում չի պահանջում

	ՀՀ ԿԱ ՊԵԿ

ՀՀ ԿԱ ՊԵԿ
ՀՀ ԿԱ ՊԵԿ
ՀՀ ԿԱ ՊԵԿ
ՀՀ ԿԱ ՊԵԿ

	1.1) 2018 թվականի 1-ին եռամսյակ
1.2) 2018 թվականի 1-ին եռամսյակ
1.3) 2018 թվականի 1-ին եռամսյակ
2.1) Պարբերաբար
2.2) Պարբերաբար

	5. 
	Հարկային և մաքսային ծառայությունների կանոնավոր ներքին վերահսկողության բարելավում և արտաքին աուդիտի ներդրում:
	Հարկային և մաքսային ծառայությունների կանոնավոր ներքին վերահսկողության բարելավման անհրաժեշտություն և արտաքին աուդիտի պակաս:
	Բարելավել հարկային և մաքսային ծառայությունների կանոնավոր ներքին վերահսկողությունը և ներդնել արտաքին աուդիտ՝ իրավական և հակակոռուպցիոն ուղղվածության
: 
	Պետական  բյուջե,

օրենսդրությամբ չարգելված միջոցներ


	ՀՀ ԿԱ ՊԵԿ
	2018 թվականի 3-րդ եռամսյակ

	6. 
	Հսկվող որոշ ապրանքների արտահանման դեպքում փորձաքննության պահանջի խնդիր:
	Առկա է խնդիր, երբ հսկվող որոշ ապրանքներ, որոնք ակնհայտորեն երկակի նշանակություն չունեն, արտահանման դեպքում մաքսային ծառայողը կամայականորեն պահանջում է անցկացնել փորձաքննություն: 
	Առաջարկել ՀՀ փոխվարչապետին բանակցություններ սկսել ԵԱՏՄ և ՀՀ ներքին օրնեսդրության պրոցեդուրալ կարգավորումների մասին:  
	Ֆինանսավորում չի պահանջվում

	ՀՀ ԿԱ ՊԵԿ
	2019 թվականի 4-րդ եռամսյակ

	7. 
	Մաքսազերծումներ իրականացնելիս «Գործարքի արժեք» մեթոդով մաքսային ձևակերպումների թերի կարագորվումներ: 
	1) «Գործարքի արժեք» մեթոդով մաքսային ձևակերպումները թերի են կարգավորված: Տնտեսվարողների համար հստակեցված չեն այն փաստաթղթերի ցանկն ու ձևանմուշները, որոնցով պետք է դիմեն մաքսային մարմիններին ներմուծվող ապրանքները «Գործարքի արժեք» մեթոդով ձևակերպելու համար։ Բացի այդ, որոշ երկրների դեպքում վերոնշյալ փաստաթղթերի ապահովումը գրեթե անհնար է։

2) Հասանելի չէ արժանահավատ համարվող այն երկրների ցանկը, որտեղից ներկրված ապրանքները կարող են մաքսազերծվել  «Գործարքի արժեքի» մեթոդով:
	1) Կազմել և հրապարակել՝ տարբերակներով հուշաթերթիկներ՝ «Գործարքի արժեք» մեթոդով դիմելու համար անհրաժեշտ փաստաթղթերի փաթեթի օրինակելի ձևերի և գործընթացի քայլերի հերթականության վերաբերյալ:

2) Հրապարակել ՀՀ-ի համար արժանահավատ համարվող այն բոլոր երկրների ցանկը, որտեղից ներկրված ապրանքները կարող են մաքսազերծվել  «Գործարքի արժեքի» մեթոդով, միաժամանակ ՀՀ ԿԱ ՊԵԿ-ին հնարավորություն ընձեռել սույն դեպքերում իրականացնել հետբացթողումային վերահսկողություն:  
	Պետական  բյուջե,

օրենսդրությամբ չարգելված միջոցներ


	ՀՀ ԿԱ ՊԵԿ
ՀՀ ԿԱ ՊԵԿ
	1) 2018 թվականի 2-րդ եռամսյակ
2) 2018 թվականի 2-րդ եռամսյակ

	
	ՊԵԿ ՀԱՄԱԿԱՐԳԻ ՆԿԱՏՄԱՄԲ ՀԱՆՐԱՅԻՆ ՎՍՏԱՀՈՒԹՅՈՒՆԸ ԲԱՐՁՐԱՑՆԵԼՈՒ ԵՎ ԱՄՐԱՊՆԴԵԼՈՒ ՀԱՄԱՐ ԳՈՐԾՈՒՆ ՄԻՋՈՑՆԵՐԻ ՁԵՌՆԱՐԿՈՒՄ 
	

	8. 
	Հարկային և մաքսային ծառայողների գործողությունների գանգատարկման ու բողոքարկման արտադատական համակարգի բարելավում:


	1) Թեև հարկային և մաքսային մարմիների գանգատարկման հանձնաժողովում որպես լիազորված անձ (մասնագետ) կարող է ներգրավվել բողոքաբեր անձի կողմից գրավոր լիազորված ցանկացած անձ, այդ թվում` հասարակական կազմակերպության, այդուհանդերձ հանձնաժողովի անդամների կազմում բացակայում են բիզնես ասոցիացիների և մասնագիտացված ՔՀԿ-ների ներկայացուցիչները: 

2) Բացի այդ, ՊԵԿ-ի 12.04.2016թ.-ի «ՀՀ Կառավարությանն առընթեր պետական եկամուտների կոմիտեի նախագահի հրամանը հարկային և մաքսային մարմինների գանգատարկման հանձնաժողովի աշխատակարգը, հանձնաժողովին ներկայացվող դիմում-գանգատի, հանձնաժողովին դիմում-գանգատ ներկայացրած անձին նիստի անցկացման վայրի և ժամանակի մասին ուղարկվող ծանուցագրի ձևերը հաստատելու, ՀՀ Կառավարությանն առընթեր պետական եկամուտների կոմիտեի նախագահի 2013 թվականի սեպտեմբերի 30-ի N 424-ն հրամանն ուժը կորցրած ճանաչելու մասին» որոշմամբ նախատեսված չեն գանգատարկման հանձնաժողովի անդամները: Անդամների ցանկը հասանելի չէ նաև ՀՀ ԿԱ ՊԵԿ կայքում: Վերը նշված որոշմամբ կարգավորված չեն գանգատարկման հանձնաժողովի անդամների շահերի բախման հիմնահարցերը: 

3) Գործնականում ապահովված չէ գանգատարկման հանձնաժողովի աշխատանքների թափանցիկությունը, բիզնես հանրությունը, մասնագիտացված ՔՀԿ-ները, բիզնես ասոցիացիաները և ԶԼՄ-ները պատշաճ չեն տեղեկացվում գանգատարկման հանձնաժողովի նիստերի և դրա արդյունքների մասին:


	1) Մշակել օրենսդրական փոփոխությունների փաթեթ «Հարկային ծառայության մասին» և «Մաքսային ծառայության մասին» ՀՀ օրենքներում, ՊԵԿ-ի 12.04.2016թ.-ի «ՀՀ Կառավարությանն առընթեր պետական եկամուտների կոմիտեի նախագահի հրամանը հարկային և մաքսային մարմինների գանգատարկման հանձնաժողովի աշխատակարգը, հանձնաժողովին ներկայացվող դիմում-գանգատի, հանձնաժողովին դիմում-գանգատ ներկայացրած անձին նիստի անցկացման վայրի և ժամանակի մասին ուղարկվող ծանուցագրի ձևերը հաստատելու, ՀՀ Կառավարությանն առընթեր պետական եկամուտների կոմիտեի նախագահի 2013 թվականի սեպտեմբերի 30-ի N 424-ն հրամանն ուժը կորցրած ճանաչելու մասին» որոշման մեջ, և այլ հարակից այլ իրավական ակտերում՝ նախատեսելով գանգատարկման հանձնաժողովի կազմում բիզնես ասոցիացիաների և մասնագիտացված 3 ՔՀԿ-ների ընդգրկման հնարավորությունը՝ ռոտացիոն կարգի հիման վրա: Ընդ որում, այս դեպքում գանգատարկման հանձնաժողովի յուրաքանչյուր անդամ, անկախ նրանից թե վերջինս ներկայացնում է պետակա՞ն թե՞ հանրային սեկտորը, պարտավոր է պահպանել այն առևտրային և հարկային ու մաքսային գաղտնիքները, որոնք նրան հայտնի են դարձել կամ կարող են հայտնի դառնալ հանձնաժողովում դիմում-բողոքների քննարկման արդյունքում՝ նիստի մեկնարկումից առաջ այդ մասին ստորագրելով գրավոր հայտարարություն: Հարկ է նկատել, որ գանգատարկման հանձնաժողովի որոշումները բողոքարկվում են ՀՀ վարչապետի նախագահությամբ գործող Տեսչական բարեփոխումների համակարգման խորհուրդ, որտեղ ներկայացված է նաև մասնավոր հատվածը:    
Միջոցառումը հաստատվելուց հետո, ՔՀԿ-ները կանդամակցեն գանգատարկման հանձնաժողովին հասարակական հիմունքներով:

Առաջարկվում է նաև այս հանձնաժողովում ՔՀԿ-ների թիվը նախատեսել 3, որի 2/3-ը յուրաքաչնյուր տարի կփոփոխվի ռոտացիոն սկզբունքով:      
2) Մշակել «ՀՀ Կառավարությանն առընթեր պետական եկամուտների կոմիտեի նախագահի հրամանը հարկային և մաքսային մարմինների գանգատարկման հանձնաժողովի աշխատակարգը, հանձնաժողովին ներկայացվող դիմում-գանգատի, հանձնաժողովին դիմում-գանգատ ներկայացրած անձին նիստի անցկացման վայրի և ժամանակի մասին ուղարկվող ծանուցագրի ձևերը հաստատելու, ՀՀ Կառավարությանն առընթեր պետական եկամուտների կոմիտեի նախագահի 2013 թվականի սեպտեմբերի 30-ի N 424-ն հրամանն ուժը կորցրած ճանաչելու մասին» որոշման օրենսդրական փոփոխություններ՝ ա) բացառելով՝ շահերի բախման դեպքերը, բ) նախատեսել խորհրդի անդամների թիվն ու կազմ:

3) Որոշումներ ընդունելու դեպքում նիստի ավարտին հրապարակել հանձնաժողովի որոշումների եզրափակիչ մասերը, եթե այն չի պարունակում առևտրային, հարկային մաքսային կամ օրենքով սահմանված կարգով այլ գաղտնիք: 

Որոշման եզրափակիչ մասի հրապարակման դեպքում կազմել արձանագրություն, որը պետք է ստորագրվի նիստին մասնակից հանձնաժողովի անդամների կողմից: 

Գանգատարկման հանձնաժողովի նիստին բացառել այն անդամի մասնակցությունը, որի դեկավարած տեսչությունը կազմել է բողոքարկվող ակտը՝ բացառելու համար շահերի բաշումը: Վերջինս կարող է մասնակցել նիստին այն դեպքում, երբ հարկավոր կլինի ստանալ լրացուցիչ տեղեկություններ/պարզաբանումներ քննարկվող հարցի վերաբերյալ:
	Ֆինանսավորում չի պահանջում

	ՀՀ ԿԱ ՊԵԿ
ՀՀ ԿԱ ՊԵԿ
ՀՀ ԿԱ ՊԵԿ
	1) 2018 թվականի 4-րդ եռամսյակ
2) 2018 թվականի 4-րդ եռամսյակ
3) Պարբերաբար

	9. 
	ՊԵԿ ոլորտի ազդարարներին փոխհատուցման հնարավորության նախատեսում:
	2017թ. հունիսի 9-ին ընդունվել է «Ազդարարման համակարգի մասին» ՀՀ օրենքը: Վերջինս ուժի մեջ է մտնելու 2018թ.-ից հունվարի 1-ից: Հարկ է նշել, որ վերջինս չի նախատեսում ազդարարների փոխհատուցման հնարավորություն:
	Կոռուպցիայի իսպառ վերացմանը նպաստելու, հասարակության տարբեր խավերին՝ կոռուպցիայի միասնական պայքարին շահագրգիռ մասնակից դարձնելու նպատակով ՊԵԿ (հնարավորության դեպքում դիտարկել նաև՝ ներպետական իրավական) համակարգում անհրաժեշտ է նախատեսել «qui tam» հայեցակարգը
: 

Անհրաժեշտ է նախատեսել պետական բյուջեում նման հնարավորություն հարկային կամ մաքսային ազդարարում իրականացրած անձանց պարգևատրում: Անհրաժեշտ է քննարկել նաև նպատակահարմարության հարցը, թե ո՞ր մարմինը պետք է ստանա այդ ազդարարումները ազդարարման նոր ստեղծվելիք համակարգի համատեքստում: Անանուն ազդարարների համար ևս նախատեսել խրախուսման միջոցներ` էլեկտրոնային գումարների տեսքով:
	Պետական բյուջե, օրենսդրությամբ չարգելված միջոցներ
	ՀՀ ԿԱ ՊԵԿ
	2018 թվականի 3-րդ եռամսյակ

	10. 
	Ստուգումների կազմակերպման և անցկացման կարգավորումները: 
	Տնտեսվարող սուբյեկտները տեղեկացված չեն հարկային ստուգումներ իրականացնելուց առաջ ստուգման ծրագրի կազմման կարգին, ստուգման խմբի ղեկավարի և անդամների նշանակման կարգին: 
	ՀՀ ԿԱ ՊԵԿ-ի կայքում տեղադրել ստուգումների անցկացման կարգը, այդ թվում նաև՝  յուրաքանչյուր դեպքի ստուգման ծրագիր կազմելու կարգը, ստուգման խմբի անդամների իրավասությունների, գործառույթների և պատասխանատվության շրջանակները, ինչպես նաև ստուգում իրականացնող հարկային տեսուչների վարքագծի կանոնները:
	Ֆինանսավորում չի պահանջում
	ՀՀ ԿԱ ՊԵԿ
	2018 թվականի 1-ին եռամսյակ

	
	ՄԱՍՆԱԿՑԱՅԻՆ ԿԱՌԱՎԱՐՄԱՆ ՀԱՄԱԿԱՐԳԻ ՁԵՎԱՎՈՐՈՒՄ
	

	11. 
	Հարկային և մաքսային ծառայությունների մասին հետազոտություններ: 
	Հարկային և մաքսային ծառայությունների մասին հետազոտությունների (Service delivery surveys) պակաս:
	Ներդնել Հարկային և մաքսային ծառայությունների մասին հետազոտությունների իրականացման ընթացակարգեր, որի միջոցով անկախ վերլուծություն իրականացնող ընկերությունը կիրականացնի շահառուների և հասարակության հետազոտություններ, որպեսզի կարծիք ստանա բարեփոխումների հաջողության մասին
: 
	Ֆինանսավորում չի պահանջում
	ՀՀ ԿԱ ՊԵԿ

 
	2018 թվականի 3-րդ եռամսյակ

	12. 
	Պատասխանատվության կիրառում՝ մաքսային հայտարարագրերում չափազանց փոքր շեղումների առկայության հայտնաբերման դեպքում: 
	Մաքսային հայտարարագրերում չափազանց փոքր շեղումների առկայության հայտնաբերման դեպքում կիրառվում է վարչական պատասխանատվություն, և փաստորեն տնտեսվարող սուբյեկտը չնչին սխալի պատճառով, որն էական ազդեցություն չի ունենում իր հայտարարագրի վրա, ենթարկվում է պատասխանատվության:
	Օրենսդրորեն ամրագրել շեղումների որոշակի թույլատրելի չափ բոլոր այն դեպքերի համար, երբ հայտարարագիրը ճիշտ է լրացված` բացառությամբ վերոնշյալ շեղման:

Նման նվազ կարևորություն ունեցող իրավախախտումների հայտնաբերելու դեպքում, առաջարկվում է կիրառել ավելի մեղմ պատասխանատվության միջոց, այն է՝ նույն տնտեսվարողի կողմից նշված խախտումը առաջին անգամ կատարելու դեպքում  իրավախախտում կրկնելու անթույլատրելիության մասին պաշտոնական զգուշացում՝ նախազգուշացում, իսկ նույն արարքը հաջորդող մեկ տարին չգերազանցող ժամանակահատվածում կատարելու դեպքում՝ կիրառել գործող նորմը՝ տուգանքի նշանակումը 50.000 ՀՀ դրամի չափով:  
	Ֆինանսավորում չի պահանջում 
	ՀՀ ԿԱ ՊԵԿ


	2018 թվականի 2-րդ եռամսյակ

	13. 
	Հանրային իրազեկման քարոզարշավներ, հանրային քննարկումների կազմակերպում: 
	Հանրային իրազեկումների իրականացում ՊԵԿ գործունեության վերաբերյալ, այդ թվում նաև՝ հարկային և մաքսային քաղաքականությունների մշակմանը մասնավոր հատվածի մասնակցության ապահովման, ինչպես նաև հարկ վճարողների և տնտեսվարող սուբյեկտների իրազեկման մակարդակ բարձրացնելու նպատակով:
	1. Պարբերաբար իրականացնել հանրային իրազեկման աշխատանքներ և հանրային քննարկումներ
, այդ թվում ուշադրություն դարձնելով հետևյալ հարցերի իրազեկմանը.

1.1) Ստուգումների անցկացման իրավական հիմքերը և կարգը:  

1.2) Հարկային և մաքսային քաղաքականությունների մշակման գործընթացում ապահովել քաղաքացիական հասարակության և բիզնես ոլորտի ներկայացուցիչների մասնակցությունը, ինչի արդյունքում կապահովվի մասնավոր և հանրային հատվածի ներկայացուցիչների մասնակցությունը քաղաքականությունների մշակմանը, կբարձրացվի նրանց իրազեկման մակարդակը ՊԵԿ ոլորտում իրականացվող օրենսդրական և ընթացակարգային բարեփոխումների:

2) Բիզնես միջավայրի զարգացման համար ՀՀ ԿԱ ՊԵԿ կայքը դարձնել user-frinedly: Ներբեռնել մաքսային և հարկային մարմիններ այս կամ այն դեպքով ներկայացվելիք անհրաժեշտ փաստաթղթերի ցանկը և այլ կարևոր իրավական ակտեր: 

Հանրային քննարկումները կարող են կազմակերպել Երևանում և ՀՀ մարզերում տեղակայված ՀՀ ԿԱ ՊԵԿ կառուցվածքային ստորաբաժանումներին հատկացված տարածքներում: 
	Ֆինանսավորում չի պահանջում 
	ՀՀ ԿԱ ՊԵԿ
ՀՀ ԿԱ ՊԵԿ
	1) Պարբերաբար
2) 2018 թվականի 1-ին եռամսյակ

	
	ՕՐԵՆՍԴՐԱԿԱՆ ԿԱՐԳԱՎՈՐՈՒՄՆԵՐ
	

	14. 
	ՀՀ օրենսդրությամբ ՊԵԿ ոլորտին առնչվող իրավակարգավորումների օրենսդրական խնդիրները:  
	ՀՀ քրեական օրենսգրքի 205-րդ հոդվածը հարկերը, տուրքերը կամ պարտադիր այլ վճարումները վճարելուց չարամտորեն խուսափելու դեպքում նախատեսում է քրեական պատասխանատվություն՝ տուգանքից մինչ ազատազրկում:  Սույն հոդվածի վերաբերյալ ընդունվել է «ՀՀ քրեական օրենսգրքում փոփոխություն կատարելու մասին» ՀՀ օրենքի նախագիծը, որի վերլուծության արդյունքում վեր են հանվել խնդրահարույց դրույթներ, որոնք կարող են առաջացնել կոռուպցիոն ռիսկեր
: 
	Մշակել օրենսդրական փաթեթ, համագործակցելով` ՔՀԿ և բիզնես շահերը ներկայացնող կազմակերպությունների հետ:
	Ֆինանսավորում չի պահանջում

	ՀՀ ԿԱ ՊԵԿ


	2018 թվականի 3-րդ եռամսյակ 

	15. 
	Վարչական իրավախախտումների վերաբերյալ ՀՀ օրենսգրքով հարկային իրավահարաբերությունների վերաբերյալ գործերով վարույթի իրականացում:  
	Վարչական իրավախախտումների վերաբերյալ ՀՀ օրենսգրքի սահմանված սանկցիաների՝ տուգանքների նվազագույն և առավելագույն սահմանների միջև առկա է միջակայք, որը հարկային և մաքսային ծառայողներին հայեցողական գործելու և իրենց լիազորությունները չարաշահելու հնարավորություն է տալիս:


	Մշակել օրենսդրական փաթեթ՝ Վարչական իրավախախտումների վերաբերյալ ՀՀ օրենսգրքով սահմանված տուգանքների նվազագույն և առավելագույն սահմանների միջև բացը վերացնելու նպատակով, սահմանելով տուգանքի կիրառման մեկ շեմ՝ դրանով կանխարգելել հարկային և մաքսային ծառայողների կողմից սանկցիաներ նշանակելու հարցում հայեցողական գործելու հնարավորությունը:
	Ֆինանսավորում չի պահանջվում

	ՀՀ ֆինանսների նախարարություն

ՀՀ ԿԱ ՊԵԿ
	2018 թվականի 3-րդ եռամսյակ

	16. 
	Հարկային և մաքսային ոլորտներում ընդունվող իրավական ակտերի հակակոռուպցիոն փորձաքննություն և պարտադիր կարգավորման ազդեցության գնահատում:
	Հարկային և մաքսային ոլորտներում ընդունվող իրավական ակտերի հակակոռուպցիոն փորձաքննություն և պարտադիր կարգավորման ազդեցության գնահատում չի իրականացվում:
	Իրականացնել հարկային և մաքսային ոլորտներում ընդունվող իրավական ակտերի հակակոռուպցիոն փորձաքննություն և պարտադիր կարգավորման ազդեցության գնահատում:
	Ֆինանսավորում չի պահանջվում

	ՀՀ ԿԱ ՊԵԿ

ՀՀ արդարադատության նախարարություն
	Պարբերաբար


� Ուսուցում և վերապատրաստում. Այն նպաստում է բարեվարքությանը և հակակոռուպցիոն գործունեությանը՝ հիմնված արժեքների, համագործակցության, գործնական ուսուցման վրա, ինչպես նաև խնդիրների լուծման և քիչ հայեցողություն ունեցող գործընթացների միջոցով, որն իրականացվում է վերևից ներքև և ներքևից վերև ուղղություններով: Բարեվարքության վերաբերյալ ուսուցումը կոչված է տարբեր տարիքի և մասնագիտության մարդկանց համար, նպատակ ունենալով խթանել նրանց կողմից պրակտիկ գործիքների կիրառումը՝ այլ անձանցից բարեխիղճ վարքագիծ դրսևորելու պահանջի դեպքում, ինչպես նաև նպաստել նրանց կողմից անձնական և աշխատանքային հարաբերություններում բարեվարքության նորմերի կիրառմանը: Տե՛ս � HYPERLINK "http://integrityaction.org/sites/default/files/training_materials/Glossary-International-Organisations-Key-Legislation-in-English.pdf" �http://integrityaction.org/sites/default/files/training_materials/Glossary-International-Organisations-Key-Legislation-in-English.pdf�, էջ 15:


� Ըստ Ինթեգրիթի Էքշն կազմակերպության սահմանման, Բարեխղճությունը (ինթեգրիթի, բարեվարքություն, անգլերեն՝ integrity)  կազմակերպության՝ իր գործունեությունը հաշվետվողականության, արհեստավարժության և էթիկայի նորմերի հիման վրա կազմակերպելու մշակույթն է, որը բացառում է կոռուպցիայի առկայությունը: Կազմակերպության մեջ այն չպետք է դիտարկվի որպես մի երևույթ, որը կամ առկա է, կամ ամբողջությամբ բացակայում է: Բարեխղճությունը հանգեցնում է վստահության ձևավորմանը և պահանջում է արժանահավատություն շահառուների կողմից: Վստահությունն ինքնին բավարար չէ, քանի որ կազմակերպությունը պետք է արժանի լինի այդ վստահությանը: Տե՛ս � HYPERLINK "http://integrityaction.org/what-integrity" �http://integrityaction.org/what-integrity�, � HYPERLINK "http://integrityaction.org/sites/default/files/training_materials/Glossary-International-Organisations-Key-Legislation-in-English.pdf" �http://integrityaction.org/sites/default/files/training_materials/Glossary-International-Organisations-Key-Legislation-in-English.pdf�, էջ 14:  


� Համանման հակակոռուպցիոն միջոցառում նախատեսված է նաև Խորվաթիայի 2012-2016թթ. հարկային վարչարարության հակակոռուպցիոն ռազմավարության և միջոցառումների պլանում` � HYPERLINK "https://www.porezna-uprava.hr/en/EN_publikacije/Documents/Strategija_Korupcija_eng.pdf" �https://www.porezna-uprava.hr/en/EN_publikacije/Documents/Strategija_Korupcija_eng.pdf�:  


Հակակոռուպցիոն և բարեխղճության դասընթացները հանդիսանում են նաև Մաքսային համաշխարհային կազմակերպության (WTO) 1993թ.-ի Արուշայի հռչակագրով ամրագրված են 10 ղեկավար սկզբունքներից մեկը:


� Որպես դասընթացավարներ ներգրավվելով  ՀՀ արդարադատության նախարարության, Բարձրաստիճան պաշտոնատար անձանց էթիկայի հանձնաժողովի, 


ՔՀԿ-ների, բիզնես ասոցիացիների ներկայացուցիչների:  





� Որպես դասընթացավարներ ներգրավվելով  ՀՀ արդարադատության նախարարության, Բարձրաստիճան պաշտոնատար անձանց էթիկայի հանձնաժողովի, 


ՔՀԿ-ների, բիզնես ասոցիացիների ներկայացուցիչների:  





� Որպես դասընթացավարներ ներգրավվելով  ՀՀ արդարադատության նախարարության, Բարձրաստիճան պաշտոնատար անձանց էթիկայի հանձնաժողովի, 


ՔՀԿ-ների, բիզնես ասոցիացիների ներկայացուցիչների:  





� Համանման հակակոռուպցիոն միջոցառում նախատեսված է նաև Խորվաթիայի 2012-2016թթ. հարկային վարչարարության հակակոռուպցիոն ռազմավարության և միջոցառումների պլանում` � HYPERLINK "https://www.porezna-uprava.hr/en/EN_publikacije/Documents/Strategija_Korupcija_eng.pdf" �https://www.porezna-uprava.hr/en/EN_publikacije/Documents/Strategija_Korupcija_eng.pdf�: Համանման կանոններ ներդրել են նաև Լատվիան և Լեհաստանը, որոնք որակվել են ԵԱՀԿ-ի կողմից որպես կոռուպցիայի հաղթահարման լավագույն պրակտիկաներից մեկը սույն ոլորտում՝ � HYPERLINK "http://www.osce.org/eea/13738?download=true" �http://www.osce.org/eea/13738?download=true�, էջեր 88-89:


� Մաքսային ոլորտի միջազգային ասպարեզում հիմնաքարային նշանակության մարմինը Համաշխարհային մաքսային կազմակերպությունն է (Տե՛ս � HYPERLINK "http://www.wcoomd.org/en.aspx" �http://www.wcoomd.org/en.aspx�): Վերջինս ճանաչել է մաքսային ոլորտում վարքագծի կանոնակարգի ընդունման անհրաժեշտությունը Մաքսային համագործակցության խորհրդի Մաքսային ոլորտում լավ կառավարմանը և բարեխղճությանը վերաբերող 2003 թ հռչակագրում (վերանայված Արուշայի հռչակագիր): Այն իր մեջ ներառում է հետևյալ հանձնարարականը. Ցանկացած բարեխղճության ծրագրի անկյունաքարային տարրերից է համապարփակ վարքագծի կանոնակարգի ընդունումը, որը սահմանում է շատ գործնական և միանշանակ դրույթներով բոլոր մաքսային կադրերից ակնկալվող վարքագիծ: Կանոնակարգի չպահպանման պատժատեսակները պետք է ներառվեն կանոնակարգում, համապատասխանեն իրավախախտման լրջությանը և ապահովվեն համապատասխան վարչական և օրենսդրական ընթացակարգերով (Տե՛ս � HYPERLINK "http://www.wcoomd.org/~/media/wco/public/global/pdf/about-us/legal-instruments/declarations/revised_arusha_declaration_en.pdf?la=en" �http://www.wcoomd.org/~/media/wco/public/global/pdf/about-us/legal-instruments/declarations/revised_arusha_declaration_en.pdf?la=en�):


� Մաքսային համաշխարհային կազմակերպության (WTO) 1993թ.-ի Արուշայի հռչակագրով ամրագրված են 10 ղեկավար սկզբունքներ, որոնք մաքսային մարմինների կողմից պետք է կիրառվեն Ազգային բարեխղճության ծրագրերը մշակելիս: Դրանց թվին է պատկանում աուդիտը և նախնական քննության իրականացումը: Կոռուպցիայի կանխարգելումն ու վերահսկումը կարող են իրականացվել մի շարք մոնիթորինգի և վերահսկման մեխանիզմների միջոցով, ինչպիսիք են ներքին ստուգման ծրագրերը, ներքին և արտաքին աուդիտը, նախնական քննության ռեժիմը և այլն: Կարգավորումներն արդյունավետ դարձնելու համար պետք է լինեն կատարման ստանդարտներ (եկամտի թիրախների և սպասարկման ստանդարտների վերաբերյալ), ինչպես նաև վարքագծի կանոնները: Այս կանոնակարգերը պետք է ապահովված լինեն արդյունավետ պատժամիջոցներով, որոնք պետք է ներառեն մանր իրավախախտումների համար ներքին կարգապահական միջոցներ և իրավապահ մարմինների ներգրավվածությունը խարդախության և կոռուպցիայի ավելի լուրջ դեպքերի համար:





� Այն շատ արդիական է ԱՄՆ-ում. կարգավորվում է Կեղծ բողոքների ակտով (� HYPERLINK "https://en.wikipedia.org/wiki/False_Claims_Act" \o "False Claims Act" �False Claims Act�, � HYPERLINK "https://en.wikipedia.org/wiki/Title_31_of_the_United_States_Code" \o "Title 31 of the United States Code" �31 U.S.C.� � HYPERLINK "https://www.law.cornell.edu/uscode/text/31/3729" �§ 3729�), որը հայտնի է որպես Լինկոլնյան օրենք: Այն թույլ է տալիս անհատներին, որոնք փոխկապակցված չեն կառավարության հետ, անցյալում կամ ներկայում տեղի ունեցած խարդախության, պետական գումարների ոչ նպատակային օգտագործման վերաբերյալ դաշնային կառավարության դեմ մեղադրանք ներկայացնել: Այս գործընթացը անվանվում է ազդարարում (whistleblowing): Հաջողության դեպքում ազդարարներին տրամադրվում է բյուջե վերադարձված ցանկացած գումարի 15-25%-ը։ Այս հայեցակարգի շնորհիվ մինչ օրս ԱՄՆ-ում վերականգնվել է 27 միլիարդ դոլար հարկատուներից:


Հարավային Կորեայում «Կոռուպցիայի դեմ պայքարի» մասին օրենքի համաձայն անձը կպարգևատրվի 2-10% համապատասխան այն գումարի, որը բացահայտվել է իր տված հաղորդման շնորհիվ, սակայն այդ գումարը չի կարող գերազանցել 200 հազար դոլարը: 


Բացի այդ, Թանզանիայում, որպես հարկային ոլորտի հակակոռուպցիոն բարեփոխում, ևս նախատեսվել է ազդարարներին փոխհատուցման հնարավորութուն: Հարկ է նշել, որ վերջինս որակվել է ԵԱՀԿ-ի կողմից որպես կոռուպցիայի հաղթահարման լավագույն պրակտիկաներից մեկը (� HYPERLINK "http://www.osce.org/eea/13738?download=true" �http://www.osce.org/eea/13738?download=true�):


� Սույն փորձը ներդրվել և կիրառվում է Լեհաստանում, որը որակվել է ԵԱՀԿ-ի կողմից որպես կոռուպցիայի հաղթահարման լավագույն պրակտիկաներից մեկը սույն ոլորտում: Առհասարակ, Ծառայությունների մասին հետազոտությունները ները համարվում են հարկային և մաքսային ոլորտի հակակոռուպցիոն արդյունավետ գործիքներ, որոնք օգտագործվում են, որպեսզի տեղեկություններ ձեռք բերվեն սպասարկման որակի մատուցման խոչընդոտող գործոնների վերաբերյալ: Ընդգրկում է ծառայությունների մատուցման բազմաթիվ ասպեկտներ և դուրս հանում անարդյունավետ ծառայությունների մատուցման պատճառները: Նիկարագուայում վերջիններս բարեփոխումների հիմք հանդիսացան:


� Համանման փորձ ներդրել է նաև Գվատելաման, որը որակվել է ԵԱՀԿ-ի կողմից որպես կոռուպցիայի հաղթահարման լավագույն պրակտիկաներից մեկը սույն ոլորտում՝ � HYPERLINK "http://www.osce.org/eea/13738?download=true" �http://www.osce.org/eea/13738?download=true�, էջ 88:





� 28.02.2017թ.-ին ընդունված «ՀՀ քրեական օրենսգրքում փոփոխություն կատարելու մասին» ՀՀ օրենքով՝ ՀՀ քրեական օրենսգրքի 205-րդ հոդվածում կատարված փոփոխությունների օրենսդրական վերլուծությունը տե՛ս Մարտ ամսվա կատարման hաշվետվությանը կից ներկայացված Հավելված 2-ում:





